
— 59 —


Han vendûo quello ch’aveivan

Pe-a manïa d’andà lazzù.



E no pensan i mincioin,

Ingannae da dôi furboin,



Che per dôi, che quarche scûi

Han portôu in ta valixa,



Ghe n’è çento che in camixa

Son restae, se no son nûi.



Per sta smania e sta pascion

Nasce liti in te famiggie,

E se lascia in abbandon

Senza ninte figgi e figgie.



Cresce intanto in te çittae

Ogni giorno i birrichin,



E fra o vizio, o zeugo, o vin

E famiggie son spiantar.



Dî a-i figgieu dell’artexan

Che lavöan? ve dixian riondo:

No gh’è a speiza; ancheu o domman

Se n’andemo a-o neuvo mondo.



Tiemmo avanti, e andemmo ben! —

Basta, a mi no me conven

Dî de ciù. — Son paöle a-o vento!

Ma son giuste, e son contento.








I Cavae zelanti
(A revista da Çittae da O Canocciale de Savon-na pe-o 1845)






Gh’è de stradde che son pinne

De pollastri e de gallinne,

D'êuve fresche, de formaggi,

Fighe secche, meje, erbaggi

E atre cose de sta sorte.

Oh lì scì che tegnan forte,

Che i cavae son tutti quanti

E prontiscimi e zelanti!

Gh’assegûo ch’ogni mincion,

